王相應品
天使經
若有眾生生於人間，不孝父母，不知尊敬沙門．梵志，不行如實，不作福業，不畏後世罪；彼因緣此，身壞命終，生閻王境界。閻王人收送詣王所，白曰：「天王！此眾生本為人時，不孝父母，不知尊敬沙門．梵志，不行如實，不作福業，不畏後世罪，唯願天王處當其罪。」

「不行如實」：不如實行，不如理行。理者，三世因果也。

如《老子》曰：天之道，其猶張弓！高者抑之，下者舉之，有餘者損之，不足者與之。天之道，損有餘而補不足；人道則不然，損不足，奉有餘。

故常墮於輪迴中。

在人間，貢獻與報酬應保持平衡。若貢獻多，而報酬少，能積陰德也。若貢獻少，而報酬多，則損福德矣！福德損之又損，可能直墮三惡道。

於是閻王以初天使善問、善撿、善教、善訶：「汝頗曾見初天使來耶？」彼人答曰：「不見也，天王！」閻王復問：「汝本不見一村邑中，或男或女，幼小嬰孩，身弱柔軟，仰向自臥大小便中，不能語父母，父母抱移離不淨處，澡浴其身，令得淨潔。」彼人答曰：「見也，天王！」閻王復問：「汝於其後有識知時，何不作是念：我自有生法，不離於生；我應行妙身．口．意業？」彼人白曰：「天王，我了敗壞，長衰永失耶？」

「了敗壞，長衰永失」：生命的本質是無常的，既有生必有死，也有得必有失。故於生前，即應為死後作打算─積聚福慧資糧。於得時，亦應有失時的心理準備─觀無常而不執著。
閻王復以第二天使善問、善撿、善教、善訶：「汝頗曾見第二天使來耶？」彼人答曰：「不見也，天王！」閻王復問：「汝本不見一村邑中，或男或女，年耆極老，壽過苦極，命埀欲訖，齒落頭白，身曲軁步，拄杖而行，身體戰動耶？」彼人答曰：「見也，天王！」閻王復問：「汝於其後有識知時，何不作是念：我自有老法，不離於老；我應行妙身．口．意業？」彼人白曰：「天王，我了敗壞，長衰永失耶？」
閻王復以第三天使善問、善撿、善教、善訶：「汝頗曾見第三天使來耶？」彼人答曰：「不見也，天王！」閻王復問：「汝本不見一村邑中，或男或女，疾病困篤，或坐臥床，或坐臥榻，或坐臥地，身生極苦甚重苦，不可愛念，令促命耶？」彼人答曰：「見也，天王！」閻王復問：「汝於其後有識知時，何不作是念：我自有病法，不離於病；我應行妙身．口．意業？」彼人白曰：「天王，我了敗壞，長衰永失耶？」

閻王復以第四天使善問、善撿、善教、善訶：「汝頗曾見第四天使來耶？」彼人答曰：「不見也，天王！」閻王復問：「汝本不見一村邑中，或男或女，若死亡時，或一．二日，至六．七日，烏鵄所啄，犲狼所食，或以火燒，或埋地中，或爛腐壞耶？」彼人答曰：「見也，天王！」閻王復問：「汝於其後有識知時，何不作是念：我自有死法，不離於死；我應行妙身．口．意業？」彼人白曰：「天王，我了敗壞，長衰永失耶？」
閻王告曰：「汝了敗壞，長衰永失。今當考汝，如治放逸行．放逸人。汝本自作惡不善業，是故汝今必當受報。」
評曰：知道人有「生、老、病、死」與肯定眾生有「三世因果」，其實還有很大的距離。

蜱肆經第七
蜱肆王復言：「沙門鳩摩羅迦葉雖作是說，但我此見欲取．恚取．怖取．癡取，終不能捨。所以者何？若有他國異人聞之，便作是說：蜱肆王有見，長夜受持，彼為沙門鳩摩羅迦葉之所降伏．所治斷捨。」
尊者鳩摩羅迦葉告曰：「蜱肆！復聽我說最後譬喻，若汝知者，善；若不知者，我不復說法。蜱肆！猶如大猪為五百猪王，行嶮難道，彼於中路遇見一虎，猪見虎已，便作是念：若與鬪者，虎必殺我；若畏走者，然諸親族便輕慢我。不知今當以何方便得脫此難？

作是念已，而語虎曰：『若欲鬪者，便可共鬪；若不爾者，借我道過。』彼虎聞已，便語猪曰：『聽汝共鬪，不借汝道。』猪復語曰：『虎！汝小住，待我被著祖父時鎧，還當共戰！』彼虎聞已，而作是念：彼非我敵，況祖父鎧耶？便語猪曰：『隨汝所欲！』

猪即還至本廁處所，婉轉糞中，塗身至眼已，便往至虎所，語曰：『汝欲鬪者便可共鬪，若不爾者，借我道過。』虎見猪已，復作是念：我常不食雜小蟲者，以惜牙故，況復當近此臭猪耶？虎念是已，便語猪曰：『我借汝道，不與汝鬪，今與汝勝。』」

用此過道，難道「諸親族就會不輕慢我」嗎？

尊者鳩摩羅迦葉復告曰：「蜱肆！我亦如是，若汝此見欲取．恚取．怖取．癡取，終不捨者；汝便自受無量之惡，亦為眾人之所憎惡。猶如彼虎，與猪勝也。」

評曰：如果豬為情勢所逼，必須過道。而用此法，亦無可奈何爾！

反之，若為挑釁對方，主動攻擊，而用此法，那就太惡劣了。

事實上目前的社會，鬥不過而往自己身上撥糞的，已算稀有了。

因大部分人是往他身上撥糞。如選舉時，專愛揭人瘡疤。

如果你是衛道之虎？你願與之抗爭嗎？

如果你是在附近覓食的小白兔，你又有何對策呢？

娑雞帝三族姓子經
世尊問曰：「阿那律陀！如來以何義故，住無事處．山林樹下，樂居高巖，寂無音聲，遠離，無惡，無有人民，隨順晏坐耶？」
尊者阿那律陀白世尊曰：「世尊為法本，世尊為法主，法由世尊。唯願說之，我等聞已，得廣知義。」佛便告曰：「阿那律陀！汝等諦聽，善思念之，我當為汝分別其義。」阿那律陀等受教而聽。
世尊告曰：「阿那律陀，如來非為未得欲得．未獲欲獲．未證欲證故，住無事處．山林樹下，樂居高巖，寂無音聲，遠離，無惡，無有人民，隨順晏坐。阿那律陀！如來但以二義故，隨順燕坐：一者為自現法樂居故，二者為慈愍後生人故，或有後生人效如來住無事處．山林樹下，樂居高巖，寂無音聲，遠離，無惡，無有人民，隨順晏坐。」

「現法樂居」：樂有兩種，一者以「有所得」為樂。一者以「無所累」為樂。

雖「有所得」與「無所累」，很多時候是一體之兩面爾。然有些狀況，還不盡相同。

而禪坐之樂，乃偏「無所累」也。

初禪：尋、伺、喜、樂、心一境性等五支；又稱離生喜樂地。二禪：內等淨、喜、樂、心一境性四支；又稱定生喜樂地。三禪：樂、心一境性；又稱離喜妙樂地。四禪：心一境性，又稱捨念清淨地。

問：喜樂間，有何差別？

答：喜者，心喜。心云何喜？不再有妄念、矛盾、負擔也。

樂者，身樂。身云何樂？以脈通故，不再有痛苦、障礙、負擔也。

然脈通，乃又有神經、血管、筋腱、骨髓、內分泌等深淺的差別。也有育樂輪、臍輪、心輪、喉輪、頭輪、梵輪等部位的差別。

所以要坐到一切脈皆通，其實是很不容易的事。故三禪者，乃世間中最大的樂事。

至於四禪，乃捨念清淨，故不再有喜樂，也不再有呼吸。然如脈未全通，便不可能真入四禪也。

「慈愍後生人」：很多人都以為行菩薩道者，皆必披星戴月、南奔北走地講經弘法、關懷慰訪─但常常是「說得到，做不到」。

其實，只端坐在那兒，當作眾生修行的楷模，也是在行菩薩道哩！不多說，但已做到了。

三十喻經
如是我聞，一時佛遊王舍城，在竹林加蘭哆園，與大比丘眾俱，共受夏坐。爾時世尊於十五日說從解脫時，在比丘眾前敷座而坐；世尊坐已，便入定意，觀諸比丘心。於是世尊見比丘眾，靜坐默然極默然，無有睡眠，除陰蓋故；比丘眾坐甚深極甚深，息極息．妙極妙。
是時尊者舍梨子亦在眾中，於是世尊告曰：「舍梨子！比丘眾靜坐默然極默然，無有睡眠，除陰蓋故。比丘眾坐甚深極甚深，息極息．妙極妙。舍梨子！誰能敬重奉事比丘眾者？」
於是尊者舍梨子即從坐起，偏袒著衣，叉手向佛，白曰：「世尊！無能敬重奉事比丘眾者，唯有世尊能敬重奉事法及比丘眾．戒．不放逸．布施及定，唯有世尊能敬重奉事！」
世尊告曰：「舍梨子！如是，如是，唯有世尊能敬重奉事法及比丘眾．戒．不放逸．布施及定，唯有世尊能敬重奉事！

1.猶如王及大臣有種種嚴飾具。如是比丘．比丘尼以戒德為嚴飾具。

2.猶如王及大臣有五儀式，劍．蓋．天冠．珠柄之拂及嚴飾屣，守衛其身，令得安隱。如是比丘．比丘尼以持禁戒為衛梵行。
3.猶如王及大臣有守閤人。如是比丘．比丘尼以護六根為守閤人。

4.猶如王及大臣有守門將，聰明智慧，分別曉了。如是比丘．比丘尼以正念為守門將。

5.猶如王及大臣有好浴池，清泉平滿。如是比丘．比丘尼以自心為浴池泉。

6.猶如王及大臣有沐浴人，常使洗浴。如是比丘．比丘尼以善知識為沐浴人。

7.猶如王及大臣有塗身香。如是比丘．比丘尼以戒德為塗香。

8.猶如王及大臣有好衣服。如是比丘．比丘尼以慙愧為衣服。

9.猶如王及大臣有好床座，極廣高大。如是比丘．比丘尼以四禪為床座。
10.猶如王及大臣有工剃師，常使洗浴。如是比丘．比丘尼以正念為剃師。

11.猶如王及大臣有餚饌美食，種種異味。如是比丘．比丘尼以喜為食。

12.猶如王及大臣有種種飲。如是比丘．比丘尼以法味為飲。
13.猶如王及大臣有妙華鬘。如是比丘．比丘尼以三定為華鬘─空．無願．無相。

14.猶如王及大臣有諸屋舍．堂閣．樓觀。如是比丘．比丘尼以三室為屋舍─天室．梵室．聖室。

15.猶如王及大臣有典守者，謂守室人。如是比丘．比丘尼以智慧為守室人。

16.猶如王及大臣有諸國邑四種租稅，一分供王及給皇后．宮中婇女，二分供給太子．群臣，三分供國一切民人，四分供給沙門．梵志。如是比丘．比丘尼以四念處為租稅。

17.猶如王及大臣有四種軍─象軍．馬軍．車軍．步軍。如是比丘．比丘尼以四正斷為四種軍。

18.猶如王及大臣有種種輿，象輿．馬輿．車輿．步輿。如是比丘．比丘尼以四如意足為輿。
19.猶如王及大臣有種種車莊，以眾好師子．虎．豹斑文之皮，織成雜色種種莊飾。如是比丘．比丘尼以止觀為車。

20.猶如王及大臣有駕御者，謂御車人。如是比丘．比丘尼以正念（見）為駕御人。

21.猶如王及大臣有極高幢。如是比丘．比丘尼以己心為高幢。
22.猶如王及大臣有好道路，平正坦然，唯趣園觀。如是比丘．比丘尼以八支聖道為道路，平正坦然，唯趣涅槃。

23.猶如王及大臣有主兵臣，聰明智慧，分別曉了。如是比丘．比丘尼以智慧為主兵臣。

24.猶如王及大臣有大正殿，極廣高敞。如是比丘．比丘尼以智慧為大正殿。
25.猶如王及大臣昇高殿上，觀殿下人往來走踊．住立坐臥。如是比丘．比丘尼以昇無上智慧高殿，為自觀己心，周正柔軟，歡喜遠離。

26.猶如王及大臣有宗正卿，諳練宗族。如是比丘．比丘尼以四聖種為宗正卿。

27.猶如王及大臣有名良醫，能治眾病。如是比丘．比丘尼以正念為良醫。
28.猶如王及大臣有正御床。如是比丘．比丘尼以無礙定為正御床。

29.猶如王及大臣有名珠寶。如是比丘．比丘尼以不動心解脫為名珠寶。

30.猶如王及大臣極淨沐浴，好香塗身，身極清淨。如是比丘．比丘尼以自觀己心為身極淨。

若比丘．比丘尼成就如上者，便能敬重奉事世尊．法及比丘眾．戒．不放逸．布施及定。」佛說如是經已，尊者舍梨子及諸比丘聞佛所說，歡喜奉行。

1.戒德為嚴飾具，2.持禁戒為衛梵行，7.戒德為塗香，8.慚愧為衣服。

以上為：共世間的道德規範。

3.護六根為守閤人，4.正念為守門將─正念者，修定的方法爾。5.自心為浴池泉，6.善知識（教授禪坐者）為沐浴人，10.正念為剃師。

9.四禪為床座，13.三定為華鬘，14.三室為屋舍，15.智慧為守室人─這並非無我的智慧。

以上為：修定的功夫。
21.己心為高幢─信。
11.以喜為食，12.以法味為飲，16.以四念處為租稅（資糧）─解。
17.四正斷為四種軍，18.四如意足為輿，19.止觀為車，20.正念（見）為駕御人─行。
22.八支聖道為道路，平正坦然，唯趣涅槃；23.智（解）慧為主兵臣，24.智（證）慧為大正殿─證，於正定而得解脫。

以上乃自度的條件。
25.以昇無上智慧高殿，為自觀己心，周正柔軟，歡喜遠離；26.四聖種為宗正卿，27.正念（四聖諦）為良醫。

以上為：能弘法度眾。
28.無礙定為正御床，29.不動心解脫為名珠寶，30.自觀己心為身極淨。

以上自覺覺他、福慧圓滿，而近於佛也。

